
Кирисиў 

 

 Ғәрезсиз Өзбекистан мәмлекетиниң тийкарын салыўшы, миллий хәм 
дүньялық кѳлемдеги уллы мәмлекетлик хәм сиясий ғайраткер, жәмийетлик-
гуманитар пәнлери саласындағы атақлы теоретик, кѳп миллетли Өзбекистан 
халқының уллы хәм ардақлы перзенти, елимиздиң Биринши Президенти Ислам 
Абдуғаниевич Каримовтың аты хәм иси бизиң тарийхымызда ѳшпес из қалдырды. 
Оның кѳп қырлы жәмийетлик-сиясий искерлигинде миллетлерара   аралық 
аўызбиришиликти тәмийнлеў, бәрше пуқараларға миллети хәм диний исениминен 
ғәрезсиз бирдей хуқық хәм имканиятларды жаратыў, халқымызды, әсиресе, 
жасларымызды миллий хәм улыўмаинсаный қәдирятлар руўхында тәрбиялау 
айрықша орын ийелейди. 

Өзбекистан Республикасы Президенти Шавкат Мирзиёевтиң 2017 жыл 25-
январь күни қабыл еткен қарарына тийкарланып, Ғәрезсизлигимиздиң тийкарын 
салыўшы, халқымыздың пәраўан турмысы, жәмийетимиздиң жедел раўажланыўы 
жолында пидайы хызмет еткен, уллы сәркарда, жәмийетлик искер, Биринши 
Президентимиз И. А. Каримовтың туўылған күнин белгилеўге бағышланған еслеў 
кешелери Республикамыз бойлап кең түрде ѳткерилмекте. 
 Усы мүнәсибет пенен Қарақалпақстан Республикасы Мәлимлеме китапхана 
орайы илимий методикалық бѳлими тәрепинен «Ҳалқы менен бәрҳә бирге 
жасайды» атамасында методикалық қолланба ислеп шығылды. 
 Қолланбаның биринши бѳлиминде «И.А.Каримов ҳәмийше халқымыздың 
жүрегинде» делинип, бул жерде И. А. Каримовтың ѳмири хәм алып барған 
хызметлери хаққында сѳз жүритиледи. 
 Екинши бѳлиминде «Елимизди жәҳәнге танытқан еди» деп аталып 
Мәлимлеме китапхана мәкемелеринде ѳткерилетуғын еслеў кешесине 
бағышлаймыз. Қолланбамыздың кейинги бѳлиминде «Елин сүйгенди ели сүйеди» 
атамасында китап кѳргизбесиниң методикалық жол-жобасы хәм пайдаланған 
әдебиятлар дизими бериледи. 
 

 

«И.А.Каримов ҳәмийше халқымыздың жүрегинде» 
Биринши Президентимиз Ислам Абдиғаниевич Каримовтың ѳмири хәм алып 

барған хызметлери хаққында 
 

Ислам Абдиғаниевич Каримов 1938 жылы 30-январьда Самарқанд қаласында 
хызметкер шаңарағында дүньяға келген. Мағлыўматларға қарағанда, шаңарақта 
сегиз перзент өсип камалға келген: бир қыз – Мехринисо ҳәм жети аға ини: 
Аманулла, Ибадулла, Арслан, Қуддус, Икрам, Ислам, Хуршид. Хызметши болып 
ислеген Абдуғани ата аўыр минезли, өзине де ҳәм басқаларғада қатты қол, 
талабшаң болган. Өзи қатты тәртип – интизамларға әмел ететуғын болған соң ата 
соны перзентлеринен де талап ететуғын еди. Аўыл – аймақтың  итибар - исенимин 



қазанған еди. Санобар ана үй бекеси болган. Ол абырайлы шаңарақта дүньяға 
келген, әкеси молла, яғный өз дәўириниң үлкен уламаларынан еди. Билимге 
интилиўшең, күшли еслеў, зейинли ҳәм сабырлы болыў сыяқлы пазыйлетлер бир 
өмир Санобар анаға жолдас болды, ол өз өмирин шаңарағына бағышлады. 
Каримовлер шаңарағында  бәрше ул перзентлери жоқары мағлыўматқа ийе болган, 
үш перзенти мектепти алтын медалға питкерген, үш перзенти пән кандидаты 
болган - Ибод Ғаниевич, Қуддус Ғаниевич ҳәм  Ислам Абдуғаниевич. Кейнинен 
Ислам Каримов академик дәрежесин алды.  

И.А. Каримовы мектептен соң Орта Азия политехника институты хәм 
Ташкент халық  хожалығы институтында инженер-механик хәм экономист 
қәнигелиги бойынша тәлим алган. Мийнет жолын 1960 жылда Ташкен аўыл-
хожалық машина-сазлығы заводында баслады. 1961 жылдан 1966 жылларға шекем 
Ташкент авиация ислеп шығарыў бирлеспесинде инженер, жетекши-конструктор 
болып ислеген. 1966 жылда Өзбекистан ССР мәмлекетлик план комитетине 
жумыска ѳтип, қәнигеликтен Республика Мәмлекетлик план комитети баслығы 
биринши орынбасары лаўазымына шекемги жолды басып ѳткен. 
 И. А. Каримов 1983 жылда Өзбекистан ССР Қаржы Министри, 1986 жылда 
Өзбекистан ССР Министирлер Кеңеси баслығының орынбасары, Республика 
Мәмлекетлик план комитетиниң баслығы етип сайланган.  

И.А. Каримов 1986-1989 жыллар даўамында Қашқадәрья ўалаяты партия 
комитетиниң биринши сектераты лаўазымында ислеп, ѳзинин үлкен басшылық хәм 
шѳлкемлестириўшилик қәбилети менен пидайылығы, ел-журт дәртин, адамлардын 
тәшўиш хәм машқалалары, олардың талап хәм мәплерин жүректен сезиўи менен 
аўыр сиясий-экономикалық жағдайға түсип қалған ўәлаятдағы машқалаларды 
қысқа ўақыт ишинде түптен ѳзгертиўге ерискен. 
 Ислам Абдиғаниевич Каримов 1989 жылдың июнь айынан баслап 
Өзбекистан Компартиясы Орайлық Комитетиниң биринши секретары етип 
сайланды. 1990 жыл 24 март күни Өзбекистан ССР Жоқары Кеңесиниң 
сессиясында Ислам Абдиғаниевич Каримов Өзбекистан ССР Президенти етип 
сайланады. 1991 жыл 29декабрьде ѳткерилген улыўма халықлық сайлаўында 
Өзбекистан Республикасының Биринши Президенти етип сайланды. 
 И. А. Каримов 25 жыл даўамында ғәрезсиз Өзбекистанды басқарып, ашық 
пуқаралық жәмийети хәм базар экономикасына тийкарланған хуқықый 
демократиялық мәмлекет қурыўдың терең ойланған стратегиясын ислеп шықты 
хәм оны әмелге асырған уллы мәмлекет ғайраткери сыпатында мәмлекетимизде 
хәм халық-аралық майданда уллы абырай-итибарға ийе болган. 
 Өзбекистанның суверенитети хәм ғәрезсизлигин сақлаў хәм беккемлеў 
Президент И.А. Каримов ушын барлық ўақытта уллы ўазыйпа болып келди хәм ол 
алып барған сиясаттың фундаменти болып қалады. Дүньялық раўажланыў соны 
кѳрсетеди, миллетлер аралық қатнасықларды турақластырыў кѳп миллетли 
халықлардың раўажланыўларының, әсиресе, бир сапалық жәмийетлик дүзимнен 
екиншисине ѳтиў дәўирлеринде оғада әҳмийетли мәселе сыпатында жүзеге 
шығады. Бундай жағдайларда алда турған машқалаларды әдалат принциплерине 
тийкарланып, бәрше миллетлердиң ҳуқық ҳәм мәплерин бирдей қорғаў арқалы 
сиясий жол менен шешкенде ғана унамлы нәтийжелерге ерисиў мүмкин.   

 Биринши Президентимиз Ислам Каримовтың “Өзбекистан ғәрезсизликке 
ерисиў босағасында” атлы фундаментал мийнетинде келтирилген материалларда 
айқын кѳринисин тапқан. Өзбекистан кѳп миллетли республика. Өзбек халқы 



қыйыншылықта да, қуўанышта да басқа миллетлер менен бирге болған, олар менен 
дослықты хәм туўысқанлықты муқаддес деп ардақлап келген. Буны пүткил дүнья 
биледи. Бул – биз бийбаҳа байлық деп сақлайтуғын турмыслық қәдрият. Биз 
барлық миллет хәм елатлардың бирлигин буннан кейин де беккемлеўге, 
аўызбиршилик пенен жақсы ислеўге имкан беретуғын мәнаўий, сиясий орталықты 
жаратыўды ѳз миннетимиз деп билемиз. Адамлар ортасында мине усындай 
орталық бәрҳама ҳақ жүреклиликте хәм тынық, таза болсын, бул орталыққа шан 
хәм гирт жуқпасын. Қарақалпақстан Өзбекистан қурамағындағы суверен 
Республика болады. Оның суверенитети Өзбекистан қорғаўында. Сѳзи менен иси 
бирлик ҳақыйқый қаҳарманлық. И. А. Каримов сѳзиниң үстинен шығып, әмелди 
орынлай алғаны ушын да, идеал қаҳарманым деп билеримиз «Инсан қаҳарман 
болып туўылмайды, қаҳарманлыққа ериседи» И.А. Каримовта қаҳарман болып 
туўылмаған, оның мийнет сүйгишлиги, бир сѳзлилиги, билими оны сол шыңға 
алып шықты.  
 Ҳақыйқатында да, елимиздиң атасы И.А. Каримов бәрше жасларды ѳзиниң 
балаларындай кѳретуғын еди. Буған тарийх, бүгинги кәмалға келген жаслар гүўа. 
Журтбасшымыз минберлерде, жол-жѳнекей ушырасыўларда, әлбетте жаслар менен 
сәўбетлесер, олардың жетискенликлерин еситип баладай қуўанғанын талай мәртебе 
кѳргенбиз. Егер бул инсан тек ѳз мәпин ойлап яки адам алалағанында 
«Перзентлеримиз бизден де гѳре билимли, ақыллы, дана хәм де әлбетте бахытлы 
болыўы шәрт» деп айтпаған болар еди. Бундай сѳзлер тек нағыз атаның жүрегинен 
атылып шығады. 
 И. А. Каримовтың «Мен жасларды ѳз балаларымдай жақсы кѳремен, керек 
болса жанымды да беремен» деген гәплерин бүгин хәмме кешегидей еслейди.. 
Нәзеримизде, Журтбасшымыз биз ушын жан пида қылып, тап жанын берип 
кеткендей. 
 Мәмлекетимиздиң Биринши Президенти И. А. Каримов ѳзиниң кѳп қырлы 
сиясий хызмети, жоқары инсаныйлық пазыйлети менен Ўатанымыздың кѳп 
әсирлик тарийхында ѳшпес из қалдырды. Ол тек Өзбекистанға ғана емес ал, дүнья 
жүзи кѳлеминдеги үлкен ҳүрмет және абырайға ийе уллы шахс хәм мәмлекетлик, 
сиясий ғайраткер сыпатында танылды. 
 И. А. Каримов басшылық еткен шерек әсир даўамында елимиз кѳплеген 
тараўлар бойынша дүньядағы жетекши мәмлекетлер қатарынан орын ийеледи. 
Уллы Жолбасшымыз оғада машақатлы және қәўетерли бир жағдайда аўыр 
қыйыншылықларға хәм сынақларға қарамастан, тарийхый қысқа дәўирде 
Өзбекистанды жедел хәм турақлы пәтлер менен раўажланып атырған заманагѳй 
демократиялық мәмлекетке айландырды.  
 Ўатанымыз, пүткил ѳзбек халқы ушын үлкен жоғалтыў болды. Уллы 
мәмлекет хәм сиясий ғайраткер, Өзбекистан Республикасының Биринши 
Президенти Ислам Абдиғаниевич Каримов 2016 жыл 2- сентябрь күни арамыздан 
кетти.   

 Журтымызда жасап атырған түрли миллет хәм халықлардың ортасында 
кәлиплескен ѳз-ара дослық хәм бирге ислесиў, миллетлер аралық татыўлық 
жәмийетимиздиң социал-экономикалық хәм мәнаўий раўажланыўының ең 
әҳмийетли факторларынан бири болып келеди хәм буннан былай да сондай болып 
қала береди. Бул исти табыслы даўам еттирсек, қаншелли пидайылық хәм 
садықлық кѳрсетип мийнет етсек, Президентимиз Шавкат Мироманович 



Мирзиёевтиң айтқанындай, қәдирдан Ислам Каримовтың руўхлары соншелли шад 
болады. 
 Өзбекистан Республикасының Биринши Президенти Ислам Абдиғаниевич 
Каримовтың жарқын естелиги  халкымыздын  жүрегинде мәңги сақланып қалады. 
 

« Елимизди жәҳәнге танытқан еди » 
Мәлимлеме китапхана мәкемелеринде ѳткерилетуғын еслеў кешесиниң 

методикалық жол-жобасы 
 
 

 «Арзыў – қанатлы қус яңлы, Ол Сени қус қылып, аспанға ушыртады» 
Мәмлекетимиздиң Биринши Президенти Ислам Абдиғаниевич Каримовтың 
әлемнен ѳтиўи халқымыз ушын аўыр болды. Ол инсанның халқына болған шексиз 
мухаббаты, итибары ҳеш қашан умытылмайды. Мейли, арадан заманлар ѳтер, 
адамлар ѳзгерер, бирақ ғәрезсизликти алып келген инсанның уллы ислери адамлар 
арасынан кѳтерилмейди. 
 Усы мүнәсибетте мәлимлеме китапхана орайы, мәлимлеме китапхана 
мәкемелеринде еслеў кешелери  шѳлкемлестирилмекте.Кешени ѳткизиў ушын 
ѳткизилетуғын жерди жақсылап таярлық кѳриледи. Ол жерде Президентимиздиң 
ислеген мийнетлери, исленген жумыслары, жазған китаплары, видеороликлер, 
плакатлары хәм слайдлар менен безетиледи. 
Кешеге миратнама тарқатылады хәм дағазалар қыстырылып, бағдарламалар ислеп 
шығылады. Еслеў кешесине профессор оқытыўшылар, студент жаслар, 
оқыўшылар, сиясатшылар, муғаллимлер хәм журналистлер мирәт етиледи. 
 
 
 

«Елин сүйгенди ели сүйеди» 
атамасында китап кѳргизбесиниң методикалық жол-жобасы. 

 

Ғәрезсиз Өзбекистан мәмлекетиниң тийкарын салыўшы, миллий хәм 
дүньялық кѳлемдеги уллы мәмлекетлик хәм сиясий ғайраткер, жәмийетлик-
гуманитар пәнлери саласындағы атақлы теоретик, кѳп миллетли Өзбекистан 
халқының уллы хәм ардақлы перзенти, елимиздиң Биринши Президенти Ислам 
Абдуғаниевич Каримовтың аты хәм иси бизиң тарийхымызда ѳшпес из қалдырды. 
Усы мүнәсибет пенен Қарақалпақстан Республикасы Мәлимлеме китапхана орайы 
тәрепинен оның шығармалары тийкарында китап кѳргизбесин шѳлкемлестириўди 
мақул кѳрдик. 

Бул кѳргизбемиздиң бас темасы «Елин сүйгенди ели сүйеди» деп аталады. 
Китап оқыўшыларға пайдаланыўына қолайлы болыў ушын кѳргизбени 2-бѳлимнен 
ибарат қылдық. 

1-бѳлим: «Халқы ушын жан күйдирген» деп аталып, бул жерге Ислам 
Абдиғаниевич Каримовтың жазған китаплары, шығып сѳйлеген сѳзлери, 
докладлары, топламлары, цитаталарынан қойылады. 



2-бѳлим: «Сизди халкымыз умытпайды» деп аталып, бул жерге 
Мәмлекетимиздиң биринши Президенти Ислам Абдиғаниевич Каримов хаққында 
жазылған материаллар, журналлар, китаплар, газеталар, атамыз хаққында 
жазыўшы, шайырлармыздың жазған қосықлары, мақалалары қойылады.  

